
SHQIPËRIA 
 
Shqipëria është një republikë me një demokraci shumëpartiake, udhëhequr nga 
Kryeministri Fatos Nano dhe Presidenti Alfred Moisiu. Paraqitja e qeverisë në lidhje me 
të drejtat e njeriut mbeti e dobët në disa fusha, edhe pse pati përmirësime në të tjera 
fusha. Përparimi i Shqipërisë për promovimin e shtetit ligjor dhe respektimin e të drejtave 
të njeriut u pengua në nivele të ndryshme nga korrupsioni, kapaciteti i dobët institucional 
dhe mungesa e një tradite demokratike. 
 
Strategjia e Sh.B.A. fokusohet mbi përmirësimin e administrimit dhe besueshmërisë së 
zgjedhjeve, zgjerimin e përfshirjes së qytetarëve në çështjet publike, forcimin e 
institucioneve legjislative dhe civile, përfshi median e pavarur, dhe përmirësimin e 
kapacitetit të qeverisë për të luftuar krimin dhe për t’i vënë fre korrupsionit. Disa suksese 
kyçe përfshinë zgjedhje të përmirësuara për qeverisjen vendore, miratimin e ligjit historik 
për deklarimin e pasurive dhe një ligj gjithëpërfshirës kundër pastrimit të parave, 
transmetimin e serive televizive të stilit dokumentar që ekspozonin korrupsionin, dënimet 
në rritje të zyrtarëve të lartë dhe punonjësve të policisë me akuza për shpërdorim të 
detyrës, si dhe një pakësim i mëtejshëm në trafikimin njerëzor. Grupet e mbrojtjes së 
qytetarëve gjithashtu luajtën një rol më të madh në ngritjen e zërit kundër korrupsionit 
dhe keqmenaxhimit të qeverisë. 
 
Korrupsioni dhe sundimi i dobët i ligjit mbeti mes pengesave më të mëdha për 
përmirësimin e të drejtave të njeriut dhe demokracisë në Shqipëri. Këto çështje u ngritën 
në mënyrë të dukshme në deklarata publike dhe takime private me zyrtarë qeveritarë nga 
zyrtarë të ambasadës. Zyrtarë vizitues të Sh.B.A. gjithashtu i theksuan këto çështje me 
bashkëbiseduesit e tyre shqiptarë në çdo mundësi, përfshi edhe gjatë vizitave të veçanta të 
Sekretarit të Shtetit Pauell dhe Administratorit Natsios të Agjencisë së Sh.B.A. për 
Zhvillimin Ndërkombëtar në maj si dhe gjatë vizitës në qershor të Sekretarit të Mbrojtjes 
Donald Ramsfeld. Zyrtarë të vendosur në Uashington gjithashtu i ngritën këto shqetësime 
me zyrtarë shqiptarë gjatë vizitave të këtyre. Në prill, ambasada organizoi një konferencë 
mbi promovimin e transparencës dhe përgjegjshmërisë së qeverisë, duke sjellë në Tiranë 
përfaqësues nga Komiteti për Etikën i Dhomës së Përfaqësuesve të Sh.B.A., Zyra e Krye-
Llogaritarit, organizata Kauza e Përbashkët dhe Komisioni Zgjedhor Shtetëror i Oregonit, 
për t’u takuar me politikanë shqiptarë, nëpunës civilë dhe mbrojtës të qytetarëve. 
 
Shtetet e Bashkuara ofruan financim për nisma anti-korrupsion, përfshi Koalicionin 
Shqiptar Kundër Korrupsionit, një organizatë ombrellë që përfaqëson 210 organizata jo-
qeveritare (OJQ) dhe individë të përfshirë në luftën kundër korrupsionit. Shtetet e 
Bashkuara gjithashtu mbështetën Zyrën për Mbrojtjen e Qytetarëve, një OJQ që i ofron 
asistencë ligjore qytetarëve në raste korrupsioni. Rezultati ishte një nivel i paparë 
bashkëpunimi ndërmjet qeverisë dhe shoqërisë civile në lidhje me çështjen e korrupsionit 
kontrollit në rritje dhe përgjegjshmërisë në lidhje me veprimtari të qeverisë qëndrore dhe 
vendore. 
 
Në fushën e zbatimit të ligjit, Programi i Asistencës Ndërkombëtare të Trainimit Hetimor 
Penal, i Departamentit të Drejtësisë së Sh.B.A., mbështeti krijimin e Zyrës së Kontrollit 



të Brendshëm (ZKB) në Policinë e Shtetit të Shqipërisë. ZKB ka përgjegjësi të hetojë 
korrupsionin e brendshëm dhe ngritjen force policore më profesionale. Departamenti i 
Drejtësisë mbajti një këshilltar me kohë të plotë në atë zyrë. Hetimet e ZKB çuan në një 
rritje domethënëse në arrestime, shkarkime dhe veprime të tjera disiplinore kundër 
oficerëve të policisë për korrupsion dhe shpërdorim të detyrës, përfshi edhe një zyrtar të 
lartë policie në Aeroportin Nënë Tereza, i cili ishte përfshirë në trafikimin e 
klandestinëve. Veprimet disiplinore në total gjatë vitit 2003 i kapërcyen 1,200. 
Departamenti i Drejtësisë asistoi për krijimin dhe trainimin e Task Forcës së Krimit të 
Organizuar, e cila mbledh sëbashku një grup elitar oficerësh policie dhe prokurorësh për 
të luftuar krimin e organizuar dhe korrupsionin. 
 
Si rezultat i programeve të trainimit nga Sh.B.A. për gjyqtarë dhe zyrtarë të tjerë ligjorë, 
klima për ndjekjet e suksesshme të kriminelëve më parë “të paprekshëm” u përmirësua, 
dhe një sërë çështjesh u ngritën kundër figurave famëkeqe të krimit të organizuar. Një 
numër gjykatësish u shkarkuan për korrupsion pas zbatimit të suksesshëm të një kodi 
gjyqësor të sjelljes dhe një kodi të procedurave disiplinore. Shtetet e Bashkuara ishin 
mbështetës të fortë të legjislacionit për Mbrojtjen e Dëshmitarëve, i cili aktualisht po i 
afrohet kalimit në parlament, për të përmirësuar suksesin e ndjekjeve penale për trafikim, 
korrupsion dhe të tjera krime. Shtetet e Bashkuara drejtuan Konsorciumin Ndërkombëtar, 
një mekanizëm informal për donatorët e shumtë ndërkombëtarë që janë të angazhuar në 
reformën ligjore në Shqipëri, për të bashkërenduar dhe konsoliduar përpjekjet e tyre. 
 
Organizata për Sigurinë dhe Bashkëpunimin në Europë (OSBE) si dhe vëzhgues të tjerë 
ndërkombëtarë i gjykuan zgjedhjet vendore të Shqipërisë, mbajtur në tetor 2003, si më të 
ndershmet dhe më transparentet në historinë demokratike të vendit, megjithëse problemet 
administrative mbetën dhe pati pak incidente të izoluara parregullsish dhe dhune. 
Përparimi ishte në një pjesë të madhe rezultat i reformës së rëndësishme të kodit zgjedhor 
të Shqipërisë, arritur me asistencë thelbësore të OSBE-së dhe me mbështetjen politike të 
Sh.B.A. Numri i shqiptarëve që shërbyen si vëzhgues të zgjedhjeve me OJQ-të arriti më 
shumë se sa dyfishin në vitin 2003 në krahasim me zgjedhjet e fundit të vitit 2001 (nga 
1,000 në 2,200 vetë). Me ndihmën e ambasadës, organizatat vendore ngritën një Forum të 
Vëzhguesve Vendorë, prodhuan një formular të standartizuar monitorimi dhe zhvilluan 
fushata edukuese dhe siguruan transmetim televiziv për debate të çështjeve të fushatës. 
Personeli i ambasadës gjithashtu shërbeu si vëzhgues i zgjedhjeve nën ombrellën e 
OSBE-së. 
 
Në vitin 2003, Korpusi i Paqes rifilloi punën në Shqipëri pas një mungese gjashtë-
vjeçare. Vullnetarët e Korpusit të Paqes punuan me qeveri vendore dhe bashkësi vendore 
anembanë Shqipërisë për ta bërë qeverinë më të përgjegjshme dhe më llogaridhënëse ndaj 
shoqërisë civile, duke përhapur demokracinë në nivelet bazë. 
 
Për të ndihmuar median shqiptare që të vazhdonte përparimin nga origjina e vet si një 
makineri nën kontroll shtetëror, Shtetet e Bashkuara financuan programe trainimi në 
terren dhe në Shtetet e Bashkuara, me qëllim ngritjen e nivelit të profesionalizmit tek 
stafi raportues, redaktues dhe menaxhues. Zyrtarë të Sh.B.A., veçanërisht ambasadori, 



gjithashtu theksuan nevojën për të siguruar lirinë e medias në fjalime publike dhe biseda 
private me zyrtarë të qeverisë. 
 
Ambasada ka mbështetur në mënyrë aktive të gjitha stërvitjet Shkëmbimet e Përbashkëta 
të Kombinuara të Trainimit dhe stërvitjet dypalëshe të shkëmbimit me ushtrinë shqiptarë 
nëpërmjet procesit të përkrahjes së të drejtave të njeriut. me anë të programit 
Ndërkombëtar për Arsim dhe Trainim (IMET), 32 oficerë morën trainim ushtarak dhe 
trainim për të drejtat e njeriut, demokraci dhe të drejtat civile në Shtetet e Bashkuara. 
Gjithashtu programi i Zgjeruar IMET sponsorizoi një sërë aktivitetesh arsimore duke 
sjellë zyrtarë të Sh.B.A. në Shqipëri. Për shembull, Ambasada siguroi që Instituti 
Ndërkombëtar i Mbrojtjes të asistonte ekspertët ligjorë të Ministrisë së Mbrojtjes për 
ngritjen dhe zbatimin e një kodi modern të drejtësisë ushtarake që plotëson të drejtën 
civile. 
 
Programet e Sh.B.A. gjithashtu synuan promovimin e lirisë fetare në Shqipëri. Financimi 
i zhvillimeve në bashkësitë vendore që ndërtojnë lidhje mes katër grupeve kryesore fetare 
të vendit – myslimanët suni, myslimanët bektashianë, ortodoksët shqiptarë dhe katolikët 
romanë – ndihmoi ruajtjen dhe përfrocimin e një tolerance dhe bashkëpunimi më të madh 
midis anëtarëve të besimeve të ndryshme. Një Projekt Arsimor me Bazë Qytetare dhe 
Besimi, me mbështetjen e Sh.B.A., u iniciua për të zhvilluar mënyra për hyrjen e të 
drejtave qytetare në programet e shkollave fetare. 
 
Shtetet e Bashkuara mbeten të përkushtuara ndaj çrrënjosjes së trafikimit të personave 
dhe zyrtarë të Sh.B.A. vazhdojnë të angazhojnë në mënyrë aktive qeverinë për të luftuar 
trafikimin e personave, përfshi edhe me anë të një strategjie specifike për vendin 
përshtatur për të ndihmuar autoritetet për të përmbushur standartet minimale siç 
përcaktohen nga Akti për Mbrojtjen e Viktimave të Trafikimit. Në vitin 2003, Shtetet e 
Bashkuara financuan Zyrën për Mbrojtjen e Qytetarëve shqiptarë, e cila ofroi shërbime 
ligjore për viktimat e trafikimit si edhe edukim ligjor për qytetarët dhe qeverisjen 
vendore. Programet me asistencë nga Sh.B.A. trajtuan riintegrimin e viktimave, përfshi 
forcimin e të drejtave ligjore të grave për sa këto lidhen me trafikimin, dhunën në familje 
dhe Kodin e ri të famijles. U zhvillua gjithashtu edhe një mekanizëm kombëtar sistematik 
referimi për të testuar modelet për riintegrim të qëndrueshëm dhe mekanizma strehash 
për viktimat e trafikimit. Një nismë dypalëshe me financim nga Sh.B.A. fokusohet mbi 
uljen e trafikimit të fëmijëve shqiptarë në Greqi dhe Itali. 
 
Me asistencë prej 70,000 dollarë nga Sh.B.A., Qendra Kombëtare për Riintegrim e 
qeverisë zgjeroi mandatin e saj në vitin 2003 përtej nënshtetave të tretë për të ofruar 
asistencë për viktimat shqiptare të trafikimit, përfshi fëmijët dhe punëtorët migrues. 
Qeveria formoi Grupin e Punës për Trafikimin e Fëmijëve për të zhvilluar dhe ndjekur 
strategji që fokusohen në mënyrë specifike mbi luftën kundër trafikimit të fëmijëve. 


